
MATERION CYMRU

Yn y bwletin achlysurol hwn byddwn yn rhoi newyddion diweddaraf y Cerddwyr yng Nghymru i chi .  Cofiwch roi gwybod inni am unrhyw newyddion yr hoffech eu rhannu.  

Newyddion Mynediad i'r Arfordir 

Nod y Cerddwyr o hyd yw cael parth arfordirol sy’n cynnwys traethau, y blaendraeth, clogwyni a thir cyfagos.  Byddai yna ragdybiaeth o blaid mynediad diogel, cyfrifol, a byddai cod mynediad yn cael ei greu.  Byddai angen deddfwriaeth newydd ar gyfer hyn. Rydym ni’n ffafrio’r ymagwedd gynhwysol, gynhwysfawr hon dros ymagwedd seiliedig ar lwybrau yn unig. Rydym ni’n ffafrio’r ymagwedd gynhwysol, gynhwysfawr hon dros ymagwedd seiliedig ar lwybrau yn unig. Byddai mesurau i wella’r cynefin arfordirol yn fonws.  

Rydym wedi derbyn ymrwymiad gan Lywodraeth y Cynulliad yn ddiweddar: “Mae Llywodraeth Cynulliad Cymru’n awyddus i sefydlu Llwybr Arfordirol Cymru Gyfan o fewn y pum mlynedd nesaf. Ein nod yw sicrhau hynny trwy weithio gyda’r awdurdodau mynediad a thrwy ymgynghori â thirfeddianwyr. Fodd bynnag, rydym hefyd yn ymchwilio i’r gallu i gefnogi neu ategu’r Llwybr Arfordirol gyda phwerau statudol i ddarparu ar gyfer mynediad i goridor arfordirol. Gallai hyn wella hygyrchedd yr arfordir i bobl Cymru ac ymwelwyr i bobl fel rhan o raglen gynhwysfawr.” 

Roedd hyn yn newyddion calonogol ac roeddem nn fel Cerddwyr wrth ein boddau i dderbyn ymrwymiad tebyg ar gyfer arfordir Lloegr. Wrth annerch Cynhadledd Plaid Lafur Cymru, dywedodd Hilary Benn, Ysgrifennydd yr Amgylchedd: “Erbyn hyn, diolch i’r hyn rydym ni wedi ei wneud dros y deng mlynedd ddiwethaf, mae gennym ni afonydd a thraethau glanach, dŵr purach i’w yfed, awyr iachach i’w hanadlu, a chefn gwlad sy’n agored i bob un ohonom ni i’w fwynhau. A gallaf gadarnhau heddiw ein bod ni’n bwriadu deddfu i roi’r hawl i bob un ohonom, am y tro cyntaf yn ein hanes, i gerdded o amgylch ein harfordir pob cam o glogwyni gwyn de Lloegr i wylltineb Northumberland. Ac fe wnawn ni hyn am fod mynediad i bawb yn un o werthoedd Llafur, a dylai fod yr un mor wir am ein harfordir ac y mae am addysg neu ein gwasanaeth iechyd." 

Yn y cyfamser, mae Llywodraeth y Cynulliad yn cyflawni mynediad i’r arfordir trwy gymorth grant ar gyfer llwybrau i awdurdodau lleol. Mae pob un o’r 16 awdurdod arfordirol wedi derbyn arian a byddant yn cyflogi staff ac yn sefydlu partneriaethau lleol i adnabod y cynlluniau gorau ar gyfer gwella mynediad i'r arfordir yn lleol.

	Awdurdod arfordirol
	£

	Ynys Môn
	120,000

	Pen-y-bont ar Ogwr
	98,500

	Caerdydd
	138,000

	Sir Gaerfyrddin
	101,759

	Ceredigion
	103,892

	Conwy
	69,360

	Sir Ddinbych,
	29,000

	Sir y Fflint
	115,591

	Gwynedd
	174,428

	Sir Fynwy a Chasnewydd
	132,000

	Castell-nedd Port Talbot
	40,000

	Sir Benfro
	119,248

	Abertawe
	112,397

	Bro Morgannwg
	146,800

	
	1,500,975


A wnewch chi sicrhau fod cynrychiolaeth dda i’r Cerddwyr yn lleol ar y partneriaethau hyn sy’n debygol o weithio’n agos gyda’r fforymau mynediad lleol? 

Felly beth mae hyn i gyd yn ei olygu i wirfoddolwyr?  Cyfle gwych i wneud y canlynol:  

I ailadrodd ein cais i wirfoddolwyr, a wnewch chi: 

· Ddweud wrth eich AC eich bod yn cefnogi’r parth mynediad i'r arfordir, a bod angen deddfwriaeth newydd 

· Dod i adnabod eich arfordir a’i broblemau mynediad (nodi atebion)

· Ymuno â’r bartneriaeth mynediad i'r arfordir leol 

· Canolbwyntio ar achosion anodd 

· Adnabod llwybrau cylch newydd 

· Trefnu teithiau cerdded arfordirol cynhwysol 

Newyddion Llwybrau Troed 

Cynlluniau Gwella Hawliau Tramwy 

Mae gwirfoddolwyr blaen sy’n ymdrin ag ymateb Cymdeithas y Cerddwyr i bob un o'r cynlluniau gwella hawliau tramwy drafft yng Nghymru wedi bod yn gweithio’n galed i ymateb yn gyson i ddrafftiau wrth iddyn nhw gael eu cyhoeddi. Rydym wedi cyflogi John Trevelyan fel ymgynghorydd a bydd yn archwilio ac yn gwneud sylwadau ar bob Cynllun Gwella wrth iddo gael ei gyhoeddi. Bydd sylwadau John ar gael i bob un o’n gwirfoddolwyr blaen i’w hymgorffori yn eu hymatebion lle bo hynny’n briodol.

Ar yr ochr negyddol, mae nifer o Gynlluniau Gwella’n dal heb eu cyhoeddi ac mae’n debygol y bydd o leiaf dri awdurdod yn colli’r dyddiad cau ym mis Tachwedd yn gyfan gwbl. Mae angen inni fonitro’r sefyllfa hon a rhoi pwysau yn ôl yr angen. Mae Jane Davidson AC, y Gweinidog dros Gynaladwyedd a Thai eisoes wedi dwyn pwysau gwleidyddol i atgyfnerthu’r orfodaeth gyfreithiol ar awdurdodau lleol ynglŷn â’r cynlluniau hyn.

Blaenoriaeth arbennig yw sicrhau bod llwybrau cyhoeddus yn cael eu cofnodi’n gyfreithiol, eu cynnal yn gywir a’u hyrwyddo’n effeithiol.  Felly rydym ni am sicrhau y caiff mapiau a datganiadau diffiniol eu diweddaru; a yw awdurdodau’n bwriadu gwneud cynnal a chadw llwybrau’n flaenoriaeth ac os felly, sut; pa gynigion sydd ar gyfer mynediad i'r arfordir ac ar gyfer cysylltu â thir mynediad a blaenoriaethau lleol.  Hyd yn hyn, mae’r cynlluniau’n amrywio’n fawr felly rydym wedi gofyn i John Trevelyan edrych arnyn nhw’n ofalus gyda ni.  Bydd gwybodaeth John ynghyd â gwybodaeth fanwl ein gwirfoddolwyr arweiniol yn ein galluogi i wneud y mwyaf o’r cyfnod ymgynghori hwn.  Dylai eich Cynllun Gwella Hawliau Tramwy fod ar wefan eich awdurdod lleol.

Dangosir dyddiadau cau Cynlluniau Gwella Hawliau Tramwy isod: 

 Ymgynghoriadau wedi eu cwblhau (10)

	Ynys Môn 

	Awdurdod Parc Cenedlaethol Bannau Brycheiniog 

	CBS Caerffili

	Abertawe

	CBS Merthyr Tudful 

	CS Fynwy

	CS Powys

	Rhondda Cynon Taf

	CS Bo Morgannwg

	Caerdydd


Wrthi’n Ymgynghori (5)

	Awdurdod 
	Dyddiad Cau 2007

	Blaenau Gwent 
	I’w gadarnhau

	Gwynedd
	10 Awst 

	Sir Benfro 
	27 Medi 

	Wrecsam 
	17 Awst

	Sir Gaerfyrddin
	11 Hydref 


Dyddiadau ymgynghori i’w cyhoeddi:

	 Awdurdod 

	Pen-y-bont ar Ogwr 

	Ceredigion 

	Conwy 

	Sir Ddinbych, 

	Sir y Fflint 

	Castell-nedd Port Talbot

	Casnewydd 

	Tor-faen


Ymgyrch Conwy  

Mae Gweithgor yr Ymgyrch wedi cyrraedd un o brif dargedau eu hymgyrch, sef swyddog gorfodi i Gonwy i fynd i’r afael â rhwystrau ar lwybrau. Mae’r swyddog gorfodi newydd eisoes wedi gwneud cynnydd sylweddol wrth fynd i’r afael â'r dagfa o broblemau llwybrau yng Nghonwy a byddwn yn parhau i fonitro’i gynnydd.

Mae tîm yr ymgyrch hefyd wedi cysylltu â’r 33 Chyngor Cymuned yng Nghonwy ac mae hyn wedi sbarduno cryn ddiddordeb mewn materion llwybrau lleol. Bu Sylvia Challinore, Cadeirydd Cyngor Tref Llanrwst, ar ddiwrnod hyfforddi llwybrau troed Gogledd Cymru yn ddiweddar ac mae hi bellach yn gweithio’n agos â Chymdeithas y Cerddwyr i ddatblygu mentrau cynnal a chadw lleol yn y gymuned honno. Mae 7 Cyngor Cymuned arall hefyd wedi mynegi diddordeb mewn gweithio gyda thîm yr ymgyrch i helpu cyflawni gwelliannau i’w rhwydweithiau llwybrau lleol nhw.

Mae gweithgor ymgyrch Conwy yn dal i fod eisiau clywed gan wirfoddolwyr sydd am fod yn rhan o’r ymgyrch.  Cysylltwch â mikem@ramblers.org.uk i gael mwy o wybodaeth am sut y gallech helpu.  

Hyfforddiant Llwybrau Troed 

Ar 22 Medi, cynhaliwyd ail ddiwrnod hyfforddi De Cymru yn Athrofa Chwaraeon Cymru, Caerdydd. Daeth 16 o Wirfoddolwyr i’r digwyddiad a thrwy gyfres o gyflwyniadau ar gyfraith sylfaenol llwybrau troed, cwis ac ymarferion grŵp, aethon nhw ati i wella'u sgiliau a’u gwybodaeth o faterion llwybrau. Cyflwynwyd tlws i’r tîm buddugol, sef tîm Maggie Thomas, gwirfoddolwyr llwybrau troed o Gaerffili…Maggie…Dewch nôl â’n tlws!!! 

Newyddion Hyrwyddo Cerdded  

Cerrig Camu 

A wnaiff cydlynwyr grwpiau gyflwyno’u ffurflenni cais erbyn diwedd Hydref, os gwelwch yn dda?

Mae diwrnod hyfforddi i arweinwyr teithiau cerdded Cerrig Camu’n cael ei drefnu ar gyfer dydd Sadwrn 27 Hydref o 10yb tan 3yp yng Nghasnewydd.  Mae am ddim (gan gynnwys cinio!) ac yn agored i bawb (dim angen profiad).  

Troeon Trên

A hoffech i’ch teithiau sy’n defnyddio’r trên gael eu cynnwys yn y rhaglen Troeon Trên Cymru gyfan newydd sy’n cael ei dosbarthu i orsafoedd rheilffordd ar draws Cymru?  Os felly, dylech gyflwyno’ch taith neu deithiau erbyn 19 Hydref.

Gŵyl Gerdded y Gaeaf

Ydy’ch grŵp chi wedi trefnu teithiau rhwng 26 Rhagfyr a 2 Ionawr?  Os felly, hysbysebwch nhw ar gyrchwr teithiau cerdded ar-lein y Cerddwyr i hyrwyddo’ch teithiau i aelodau a phobl nad ydyn nhw’n aelodau.  Dyma'r adeg berffaith ar gyfer pobl sy’n meddwl rhoi hwb i’w hadduned flwyddyn newydd.  Gellir cynnwys pob gradd a phob pellter.  Mae blanciau posteri gwag ar gael gan Swyddfa Cerddwyr Cymru.

Gwyliau Cerdded - awgrym

Ydych chi (neu’ch grŵp lleol) yn arwain teithiau ar gyfer eich gŵyl gerdded leol?  Os felly, beth am ofyn i’r trefnwyr roi logo’r Cerddwyr ar bwys enw arweinydd y daith i ddangos eich bod yn arweinydd teithiau gyda’r Cerddwyr.

Cysylltwch ag Anwen Parker i gael mwy o wybodaeth am bopeth i wneud â Hyrwyddo Cerdded.

Newyddion Cefn Gwlad a’r Amgylchedd 

Mae ein hymgyrchydd cefn gwlad diweddar, Martin Dowson, wedi symud i Sheffield ar ôl gwneud gwaith ardderchog. Mae Pwyllgor Gwaith Cerddwyr Cymru wedi nodi y byddai’n hoffi rhoi mwy o flaenoriaeth i waith llwybrau a hefyd yn awyddus i ni geisio cynnwys ardaloedd arfordirol. Y rhesymeg y tu ôl i hyn yw’r trafodaethau diweddar ar y cynllun strategol, barn y staff ac anhawster ymddangosiadol adeiladu’r rhwydwaith gwirfoddolwyr cefn gwlad. Felly mae cais Pwyllgor Gwaith Cymru am fwy o allu wedi arwain at greu swydd newydd ar gyfer Swyddog Prosiectau ac Ariannu.  Yng ngoleuni hyn, byddwn yn ceisio ymdrin â gwaith cefn gwlad a’r amgylchedd fel a ganlyn:

Cynllunio: Cefnogi gwirfoddolwyr – bydd y sesiynau hyfforddi llwybrau troed bellach yn cynnwys elfen ar gynlluniau datblygu lleol gydag anogaeth i wirfoddolwyr llwybrau cyhoeddus i ddiogelu cefn gwlad o safbwynt cerddwr.

Nodiadau Arweiniol Cefn Gwlad - bydd y rhain ar gael cyn bo hir ac mae tîm Cymru wedi cyfrannu i’w hailddrafftio. 

Cynlluniau datblygu lleol – bydd y Cerddwyr Cymru’n darparu gweinyddiaeth ganolog ar gyfer gwybodaeth ac ymgynghori ar gynlluniau datblygu.  Anfonir ‘rhestr wirio’ gyda phob ymgynghoriad i arwain atebion ardaloedd a grwpiau i’w hawdurdodau lleol.

Caiff Prosiectau arbennig eu harwain gan Ardaloedd, er enghraifft Parc Rhanbarthol y Cymoedd y bydd ardal Morgannwg yn ei arwain.

Newid yn yr Hinsawdd: Bydd tîm Prydain yn datblygu safbwynt Cymdeithas y Cerddwyr (Prydain Fawr) ar hyn gyda chyngor gan Gymru. 

Ynni: Byddwn yn cyflogi ymgynghorydd i gynghori Ardaloedd a Grwpiau’r Cerddwyr ar achosion (yn enwedig yn ymwneud ag ynni gwynt) lle gofynnir am gyngor. 

Trafnidiaeth Gynaliadwy:  Mae’r Swyddog Hyrwyddo Cerdded yn symud troeon trên yn eu blaen a byddwn yn parhau i adolygu cynnydd Strategaeth Drafnidiaeth Llywodraeth y Cynulliad.  

Bydd aelodau wedi clywed fod Morglawdd Afon Hafren i dderbyn astudiaeth fanwl arall; ein barn ni yw y byddai’r effeithiau’n drech na’r manteision. 

Newyddion eraill 

Norman Slater Ysywaeth, bu farw Norman ar 26 Medi 2007.  Roedd yn ysbrydoliaeth, yn cynnig ei ymrwymiad, ei egni a’i hiwmor i’r Cerddwyr. Bu’n cyfrannu’n strategol wrth wasanaethu ar Bwyllgor Gwaith Cymru a Phwyllgorau Ardal Morgannwg, ac i Grŵp Caerdydd mewn llawer ffordd ystyriol ac ymarferol.

